
ČUVAJTE BEZBIJEDNOST AUSTRALIJE.

ODRŽAVAJTE STALNI PROTOK INFORMACIJA.

	NATIONAL SECURITY HOTLINE

1800 1234 00

Obučeni operateri svaki poziv smatraju ozbiljnim.

Možete ostati anonimni.




Nacionalna bezbijednost – svaki detalj pomaže

Svaka informacija koju primimo od građana danas može biti neprocjenjiva u očuvanju Australije od terorizma sutra. Često su najsitniji detalji ti koji donose najveće rezultate. Stoga ako vidite ili čujete nešto što vam se čini da nije u redu, molimo vas nazovite National Security Hotline i održavajte protok informacija.

Šta je National Security Hotline?

National Security Hotline(1800 1234 00) je besplatni telefon koji vas povezuje sa vlastima i služi za dojavljivanje mogućih terorističkih aktivnosti u Australiji. Ova telefonska linija je otvorena 24 sata dnevno, sedam dana u sedmici. Važno je održavati protok informacija — svaka informacija koju primimo od građana danas može biti neprocjenjiva u očuvanju Australije od terorizma sutra.

Koje informacije treba dojaviti u National Security Hotline?

Teroristi se oslanjaju na iznenađenje, pa će stoga uvijek biti teško dati građanima definitivnu listu potencijalnih znakova terorizma. Međutim, lokalno i međunarodno iskustvo upućuje na neke moguće znakove upozorenja na koje treba obratiti pažnju. Dok australijske agencije za bezbijednost mnogo rade na očuvanju Australije od terorizma, građani mogu upotpuniti tu sliku. Ova brošura vam donosi samo nekoliko primjera situacija na koje treba obratiti pažnju. 

Neuobičajeno snimanje video kamerom ili fotografisanje službenih zgrada i ostale infrastrukture  od kritičnog značaja

Snimanje video kamerom jedan je od načina na koji teroristi prikupljaju informacije o cilju napada. Ako vidite nekoga ko koristi video kameru, foto aparat ili mobitel foto aparat na način koji vam se čini nelogičnim (a osoba vam ne djeluje kao turist), u tom slučaju to dojavite.

Sumnjiva vozila u blizini važnih zgrada ili na prometnim javnim mjestima

Teroristi koriste vozila u mnoge svrhe, od posmatranja do podmetanja bombi. Vozila mogu biti parkirana neuobičajeno dugo, ponekad na mjestima koja nisu za parking. Eksplozivi mogu biti teški, tako da se auti i kombiji spuste nenormalno nisko na svoju ovjes. Vozila mogu biti neregistrovana, imati lažne tablice ili biti bez tablica. 
Sumnjive potrebe za smještajem

Ponekad osobe koriste, unajmljuju ili kupuju stambene jedinice na sumnjiv način, gdje mogu raditi na koordinaciji terorističkog napada. U Ujedinjenom kraljevstvu, unajmljena garaža je bila pretvorena u fabriku bombi. Jedan građanin je dojavio o čudnim dolascima i odlascima muškaraca koji su nosili rukavice, što je dovelo to hapšenja terorista koji su već tri puta napali aerodrom Heathrow.

Neuobičajena kupovina hemikalija, eksploziva i zaštitne opreme

Hemikalije su bile korištene u terorističkim napadima širom svijeta. Ove hemikalije su široko dostupne u proizvodima za domaćinstvo, poljoprivredu, veterinu, industriju i u kozmetičkim proizvodima. Ako  primijetite neuobičajene kupovine hemikalija i zaštitne opreme, o tome obavijestite National Security Hotline.
Nešto baš nije logično

Osobe koje pomišljaju na teroristički čin mogu se ponašati na neuobičajen i sumnjiv način, ili njihovi zahtjevi mogu izgledati nelogični. Primjer nelogičnog ponašanja bio je evidentan kod terorista koji su odgovorni za napade u Sjedinjenim Američkim Državama 11. septembra. Imali su obuku iz pilotiranja avionom, ali ih nije zanimalo da nauče kako dizati i spuštati avion. Da li je nešto sumnjivo ili ne, može da zavisi o okolnostima. Posmatrajte situaciju u cjelini. Ako vas brinu nečije aktivnosti u pogledu ponašanja koje nije logično, nazovite 24-satnu National Security Hotline on 1800 1234 00.
Lažni ili višestruki identiteti

Osobe koje planiraju teroristički čin često koriste ukradene ili lažne dokumente, uključujući kreditne kartice, pasoše i vozačke dozvole. Oni također mogu imati nekoliko identiteta i mogu davati različite podatke onima sa kojima stupaju u kontakt.

	Upamtite: često su najmanji detalji ti koji donose najbolje rezultate. Ako vidite ili imate saznanja o ponašanju koje vas brine, zapišite što više detalja. Detalji koji mogu pomoći vlastima uključuju: adrese, datume, vrijeme, telefonske brojeve, broj na registracijskim tablicama i opise.




Kontakt podaci

Ako vidite ili čujete nešto što vam se čini da nije u redu, molimo vas nazovite National Security Hotline i održavajte protok informacija. Upamtite: često su detalji ti koji donose najbolje rezultate.

Tel: 

1800 1234 00
Email: 

hotline@nationalsecurity.gov.au
Posjetite: 
australia.gov.au/nationalsecurity
